
С а р а ј е в о


Sarajevo, 18.09.2017.
OPĆINA NOVO GORAŽDE
NAČELNIK
Božidara Goraždanina br.64
73110 Novo Goražde
PREDMET: 
Upotreba videonadzora u svrhu preventivnog djelovanja i dokazivanja 


odgovornosti lica koja odlažu otpad na „divljoj“ deponiji, Mišljenje, 


dostavlja se

VEZA: Vaš akt broj: 02/1-026-3/17 od 01.09.2017.
Agencija za zaštitu ličnih podataka u Bosni i Hercegovini (u daljem tekstu: Agencija) zaprimila je vaš upit u kojem navodite da je na području Općine Novo Goražde formirana „divlja“ deponija na koju nesavjesni građani i preduzeća odlažu razne vrste otpada. S tim u vezi, tražite saglasnost za postavljanje kamera videonadzora, navodeći da bi se iste koristile u preventivne svrhe, te u svrhu dokazivanja prekršajne ili krivične odgovornosti lica koja odlažu otpad na toj deponiji. 
U vezi sa naprijed navedenim, na osnovu člana 40. stav (2) tačka g) Zakona o zaštiti ličnih podataka („Službeni glasnik BiH”, broj: 49/06, 76/11 i 89/11), dajemo sljedeće:

                        M I Š LJ E NJ E
Zakon o zaštiti ličnih podataka (u daljem tekstu: Zakon) predstavlja osnovnu legislativu koja neposredno određuje obradu ličnih podataka, sa ciljem da se na teritoriji Bosne i Hercegovine svim licima, bez obzira na njihovo državljanstvo ili prebivalište, osigura zaštita ljudskih prava i osnovnih sloboda, a naročito pravo na privatnost i zaštitu podataka u pogledu obrade ličnih podataka koji se na njih odnose.
Obrada ličnih podataka putem videonadzora propisana je odredbama člana 21a. Zakona, prema kojim:

(1)  Snimci pohranjeni putem videonadzora na određenom prostoru, na osnovu kojih se može identifikovati nosilac podataka, predstavljaju zbirku ličnih podataka.

(2) 
Kontrolor koji vrši videonadzor dužan je da donijeti odluku koja će sadržavati pravila      obrade s ciljem poštovanja prava na zaštitu privatnosti i ličnog života nosioca podataka, ako videonadzor nije propisan zakonom.

(3) 
Kontrolor koji vrši videonadzor dužan je na vidnom mjestu istaći obavještenje o      vršenju videonadzora i kontakt putem kojeg se mogu dobiti pojedinosti o videonadzoru.
Dakle, svaka obrada ličnih podataka mora imati pravni osnov, pa tako i obrada ličnih podataka putem videonadzora. Kao jedan od osnova za upotrebu videonadzora, može biti zakonom propisana obaveza. 

U slučaju kada videonadzor nije propisan zakonom, kontrolor mora donijeti odluku kojom će propisati pravila obrade s ciljem poštovanja prava na zaštitu privatnosti i ličnog života nosioca podataka. Pored toga, kontrolor je obavezan da odredi svrhu njegove uspostave, pri čemu se mora uzeti u obzir da li je postavljanje videonadzora zaista neophodno ili bi se predmetni cilj mogao postići na drugi, manje invazivan način.

U upitu je navedeno da bi se kamere videonadzora koristile u preventivne svrhe, te u svrhu dokazivanja prekršajne ili krivične odgovornosti lica koja odlažu otpad na „divljoj“ deponiji.  
S tim u vezi, ukoliko je zakonskim propisima, kojim se regulišu nadležnosti i ovlaštenja općinskih organa uprave u pogledu nadzora nad odlaganjem komunalnog otpada, propisana upotreba videonadzora, onda bi postojao pravni osnov da Općina Novo Goražde može vršiti takvu obradu ličnih podataka. 
Međutim, ako takva obrada ličnih podataka nije propisana zakonom, Agencija je mišljenja da se svrha uspostave videonadzora, kao što je preventivno djelovanje, te dokazivanje prekršajne ili krivične odgovornosti, ne može utvrđivati odlukom kontrolora u smislu člana 21a. stav (2) Zakona.  
Vezano za obradu ličnih podataka putem videonadzora, na službenoj web stranici Agencije, www.azlp.gov.ba, odjeljak „Publikacije“ objavljen je dokument „Zaštita prava na privatnost i video nadzor“. U tom dokumentu je detaljno obrađeno prikupljanje ličnih podataka putem videonadzora u kontekstu zaštite privatnosti u kojem je istaknuto da je primarna svrha videonadzora zaštita ljudi i imovine, te da su druge svrhe u koje može biti upotrijebljen upitne i suprotne osnovnim principima zaštite ličnih podataka. 

S poštovanjem,       

